
రాజా (ఇన్ద్రద్యుమ్న )ఉవాచ ।
శ్రియః  కాన్త నమస్తేఽస్తు శ్రీపతే  పీతవాససే ।
శ్రీద  శ్రీశ  శ్రీనివాస  నమస్తే శ్రీనికేతన  ॥ ౧౦॥
ఆద్యం పురుషమీశానం సర్వేశం సర్వతోముఖమ్ ।
నిష్కలం పరమం దేవం ప్రణతోఽస్మి  సనాతనమ్ ॥ ౧౧॥
శబ్దాతీతం  గుణాతీతం భావాభావవివర్జితమ్  ।
నిర్లేపం  నిర్గుణం  సూక్ష్మం సర్వజ్ఞం  సర్వభావనమ్ ॥ ౧౨॥
ప్రావృణ్మేఘప్రతీకాశం   గోబ్రాహ్మణహితే  రతమ్ ।
సర్వేషామేవ గోప్తారం వ్యాపినం సర్వభావినమ్ ॥ ౧౩॥
శఙ్ఖచక్రధరం   దేవం గదాముసలధారిణమ్ ।
నమస్యేఽహం హృషీకేశం సర్వపాపహరం హిరిమ్ ॥ ౧౪॥
నాగపర్యఙ్కశయనం క్షీరోదార్ణవశాయినమ్  ।
నమస్యేఽహం హృషీకేశం సర్వపాపహరం హరిమ్ ॥ ౧౫॥
పునస్త్వాం దేవదేవేశం నమస్యే వరదం విభుమ్ ।
సర్వలోకేశ్వరం విష్ణుం  మోక్షకారణమవ్యయమ్ ॥ ౧౬॥
ఇతి బ్రహ్మపురాణే  ఏకపఞ్చాశత్తమాధ్యాయాన్తర్గతం

ఇన్ద్రద్యుమ్నకృతం  విష్ణుస్తోత్ర  సమాప్తమ్ ।
బ్రహ్మపురాణ  । అధ్యాయ ౫౧/౧౦-౧౬॥

